
 
 
ᐱᒃᑯᓇᖅᑐᖅ ᒥᐊᕆ ᒪᐃ ᓴᐃᒪᓐ 
ᑯᐃᓐ ᑭᒡᒐᑐᖅᑎᒋᔭᖓ ᑲᓇᑕᒥ 
Rideau Hall 
1 Sussex Drive 
Ottawa, Ontario K1A 0A1 
 
ᒥᐊᕆ, 
 
ᑎᑎᕋᖅᐳᖓ ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᖏᓐᓂᑦ (Canadian Society of Landscape Architects), 
ᓇᑯᕐᒦᑦᑐᒪᓪᓗᑎᑦ ᑎᓕᔭᐅᓂᕆᓚᐅᖅᑕᓐᓂᒃ ᑯᐃᓐ ᑭᒡᒐᑐᖅᑎᒋᓂᐊᕐᓗᓂᑎᑦ ᑲᓇᑕᒥ. 
 
ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ (CSLA) ᐱᓕᕆᔨᒻᒪᕆᐅᕗᑦ ᐃᓚᐅᔪᓪᓗ ᓄᓇᓕᕆᔨᑦ 2,800 ᐅᖓᑎᐊᕐᔪᐊᓃᑦᑐᑎᒃ. 
ᓄᓇᓕᕆᔨᑦ ᓄᓇᐅᑉ ᐃᓂᓪᓚᖓᓂᖓᓄᑦ ᑐᑭᓯᐅᒪᑦᓯᐊᖅᑐᑦ ᐊᑦᑐᐊᖃᑎᒌᓐᓂᖏᑕ ᐊᕙᑎᑦᑕ ᖃᓄᐃᖏᓐᓂᕆᔭᖓᓂᒃ 
ᐊᑐᖅᑕᐅᑦᓴᐃᓐᓇᕈᓐᓇᕐᓂᖓᓂᓗ, ᐊᒻᒪᓗ  ᐃᓄᖃᕈᓐᓇᑦᓯᐊᕐᓂᖓᓂᓗ. ᐃᓱᒫᓘᑎᖃᕐᒥᒐᑦᑕ ᐊᕙᑎᕗᑦ 
ᓴᐳᒻᒥᔭᐅᑦᑎᐊᕆᐊᖃᕐᓂᕆᔭᖓᓂᒃ, ᐊᑐᐃᓂᖃᕈᓐᓇᕐᓂᕆᔭᖓᓗ ᐃᓅᓯᕐᒥᒃ, ᐊᔾᔨᐅᑎᑦᓯᐊᕆᐊᖃᕐᓂᖓᓂᓗ 
ᐊᕙᑎᑦᑎᓐᓃᑦᑐᑦ ᐱᓪᓗᒋᑦ, ᐊᑐᑦᓯᐊᖅᐸᓐᓂᐅᔪᓪᓗ ᐱᕚᓪᓕᕈᑎᐅᔪᓐᓇᕐᒥᓗᓂ ᓇᒻᒥᓂᖃᖅᑎᐅᔪᓂᒃ, ᐊᒻᒪᓗ 
ᓄᐃᑦᓱᓐᓇᕐᓗᑎᒃ ᑕᑯᒥᓇᖅᑐᐃᑦ ᐃᖏᕐᕋᓂᖃᑦᓯᐊᖅᑐᐃᓪᓗ ᓄᓇᓕᓐᓂ ᐃᑲᔪᕈᑎᐅᔪᓐᓇᖅᑐᓂᒃ ᓄᓇᓕᐅᑉ 
ᖃᓄᐃᖏᑦᓯᐊᕐᓂᕆᔭᖓᓂᒃ  ᓄᐃᑦᓯᑲᓐᓂᕈᑎᐅᔪᓐᓇᕐᓗᑎᓪᓗ ᑮᓇᐅᓕᐅᕈᑎᐅᒐᓱᒍᓐᓇᖅᑐᓄᑦ.ᓄᓇᓕᕆᔨᑦ 
ᐱᓐᓇᕆᔭᖃᑦᓯᐊᖅᐳᑦ ᐊᕙᑎᑦᑎᓐᓂᒃ ᐊᒻᒪ ᐃᓕᖅᑐᓯᕐᒧᑦ ᐱᒻᒪᕆᐅᔪᓂᒃ ᐅᐊᑦᓯᐊᕉᓚᐅᖅᑐᒥ, ᐊᒻᒪᓗ ᐸᓐᓇᐅᑎᖃᕆᐊᒥᒃ 
ᑲᔪᓯᑦᓴᐃᓐᓇᕈᓐᓇᖅᑐᓂᒃ ᓯᕗᓂᒃᓴᒧᑦ. 
 

ᓂᐱᐅᓪᓗᓂ ᑕᐃᒪᐃᑦᑐᒥᒃ ᐱᓕᕆᐊᒥᒃ ᑲᓇᑕᒥ, ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ (CSLA) 
ᓂᐱᐅᒻᒪᑕ ᐃᓚᐅᔪᖁᑎᖏᓐᓂᑦ ᐊᔾᔨᐅᓐᖏᕈᓘᔭᖅᑐᓂᒃᓴ ᐱᒻᒪᕆᐅᑎᓂᓪᓗ ᓲᕐᓗ ᓄᓇᓕᐅᑉ 
ᐃᓂᓪᓚᖓᓂᖓᓂᒃ ᓄᑖᓐᖑᕆᐊᕆᓂᕐᒥᓪᓗ, ᐊᑐᖅᑕᐅᑦᓴᐃᓐᓇᕈᓐᓇᖅᑐᒥᒃ, ᐱᐅᓕᐊᖑᔭᐅᔪᓐᓇᖅᑐᓂᓪᓗ 
ᐊᕙᑎᑦᑎᓐᓃᑦᑐᓂᒃ ᐃᓕᖅᑯᓯᕐᒧᓪᓗ ᐱᐅᓯᑐᖃᐅᔪᓂᒃ, ᐅᑎᖅᑎᑎᑦᑎᐊᓂᕐᒥᓪᓗ ᐊᒻᒪ 
ᐊᑦᑐᓗᐊᖅᑕᐃᓕᒪᓂᐅᔪᒥᒃ ᓱᖏᐅᑎᓂᕐᒥᓪᓗᓴ ᓯᓚᐅᐅᑉ ᐊᓯᔾᔨᐸᓪᓕᐊᓂᖓᓂᒃ. 

ᑯᐃᓐ ᑭᒡᒐᑐᖅᑎᖓᑕ ᐅᔭᒥᒃᑖᓄᓇᓕᕆᓂᕐᒧᑦ ᐃᓂᓪᓚᖓᐅᓯᐅᔪᓄᑦ 

ᖁᕕᐊᓱᑉᐳᒍᑦ ᑖᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ (CSLA) ᐊᔾᔨᐅᖏᑦᑐᒧᑦ ᐱᔾᔪᓯᐊᕆᓯᒪᔭᖓᓂᒃ, 
ᐅᐱᒍᓱᕈᑎᐅᕙᑦᑐᒥᒃ ᐊᔾᔨᐅᖏᑦᑐᒥᒃ ᓄᓇᓕᕆᔾᔪᓯᓕᐅᖅᐸᑦᑐᓂᒃ ᐃᓅᓯᕐᒥᓂ ᐱᓂᖃᖅᓯᒪᔪᓂᒃ 
ᐃᑲᔪᕐᓂᖃᖅᓯᒪᔪᓂᓪᓗ ᐱᓕᕆᐊᒥᓄᑦ ᐊᒻᒪᓗ ᐊᔾᔨᐅᓐᖏᑐᒃᑯᑦ ᐃᑉᐱᓐᓇᕐᓂᖃᖅᑐᒥᒃ ᑲᓇᑕᒥᐅᑕᐅᔪᓄᑦ, ᑯᐃᓐ 
ᑭᒡᒐᑐᖅᑎᖓᑕ ᐊᑎᖓᓃᑦᑐᒥᒃ. ᐅᔭᒥᒃᑖᖅᐸᒃᓯᒪᔪᑦ ᑭᖑᓂᕆᓕᖅᑕᑎᓐᓂ ᐅᑯᐊᖑᕗ1ᑦ, 
ᑯᐊᑖᓃᓕᐊ ᕼᐋ ᐆᐳᓛᓐᑐ, ᔪᐊᔾ ᑖᐊᒻᒪᓗ ᐲᑕ ᔭᐃᑲᑉ, ᐅᑭᐅᓄᑦ 38ᓄᑦ ᑎᒃᑯᐊᖅᑕᐅᓯᒪᓪᓗᓂ 
ᐊᕕᑦᑐᖅᓯᒪᓂᐅᔪᒥ ᑲᑎᕕᒃᑯᓐᓂ ᐊᕙᑎᓕᕆᓂᕐᒧᑦ ᑲᒥᓴᒃᑯᖏᓐᓄᑦ ᑕᑯᑎᒃᓯᒍᑎᐅᓯᒪᓪᓗᓂ ᖃᓄᖅ 
ᓄᓇᓕᕆᔨᑦ ᐃᑲᔪᕐᓂᖃᖅᐸᒋᐊᖏᓐᓂᒃ ᓄᓇᓕᑦ ᖃᓄᐃᖏᑦᑎᐊᓂᖅᓴᖏᓐᓄᑦ ᑲᓇᑕᓗᑦᑖᒥ. 



ᐅᓇ ᐱᔾᔪᓯᐊᖑᕙᑦᑐᖅ ᐊᑲᐅᓈᓐᓂᖃᖅᐸᑦᑐᖅ ᑲᓇᑕᒥᐅᑕᑦ ᖁᕕᐊᓲᑎᖃᕈᓐᓇᖁᓪᓗᒋᑦ 
ᐃᓕᕝᕚᓪᓕᕐᓗᑎᓪᓗ ᐃᑲᔪᕐᓂᕆᓯᒪᔭᖏᑕ ᓄᓇᓕᕆᔨᐅᔪᑦ ᓄᓇᓕᕋᐅᔭᕐᓂ, ᓄᓇᓕᓐᓂᓗ ᐊᒻᒪᓗ 
ᐊᕙᑎᑦᑎᓐᓃᑦᑐᓂᒃ ᑲᓇᑕᒥ ᐊᕐᕌᒍᒐᓴᕐᔪᐊᓄᑦ − ᑕᐃᒪᓐᖓᓂᑦ ᕗᕋᑦᑐᕆᒃ 
ᑖᓯᕗᓪᓕᐅᓚᐅᖅᓯᒪᒻᒪᑦ ᓄᓇᓕᕆᔨᐅᔪᓂ ᑲᓇᑕᒥ 1900ᒥ. ᑖᓐᓇ ᐱᒡᔪᓯᐊᖅ 
ᑐᓂᔭᐅᖃᑦᑕᓲᖑᓪᓗᓂ ᐅᑭᐅᒃ ᒪᕐᕉᒃ ᐊᓂᒍᕋᐃᒻᒪᑕ. ᑭᖑᓪᓕᕐᒥ ᑐᓂᔭᐅᔪᑦᓴᐅᑕᐅᓪᓗᓂ 2022ᒥ: 
https://www.csla-aapc.ca/awards/gg-medal  

ᐅᑭᐅᓂ ᐊᓂᒍᖅᑐᓂ, ᑯᐃᓐ ᑭᒡᖓᑐᖅᑎᖓᑕ ᐅᔭᒥᒃᑖᕈᓯᖓ ᓄᓇᓕᕆᓂᕐᒧᑦ 
ᖁᕕᐊᓲᑕᐅᖃᑦᑕᖅᓯᒪᓪᓗᓂ ᐊᑕᐅᑦᓯᒃᑯᑦ ᑐᓂᔭᐅᕙᑦᑐᒥᑦᑕᐅᒃ ᑯᐃᓐ ᑭᒡᒐᑐᖅᑎᖓᓄᑦ 
ᓴᓇᒪᓂᐅᕙᑦᑐᐃᑦ ᐃᓂᓪᓚᖓᓂᖏᓐᓄᑦ ᕇᑐ ᕼᐋ (Rideau Hall). ᓂᕆᐅᑉᐳᒍᑦ, ᐅᑭᐊᖅᐸᑦ 
2022ᒥ, ᑐᓐᖓᓱᑦᑎᑦᑎᔨᐅᒃᑲᓐᓂᓛᕐᓂᓐᓂᒃ ᐊᒻᒪᓗ ᐅᐱᒋᖃᓯᐅᑎᓗᒋᑦ ᑐᓂᔭᐅᔪᑦ ᐅᐸᒍᑎᓂᕐᓄᑦ. 

ᓄᓇᓕᕆᔨᑦ ᑲᓇᑕᒥ ᐅᑭᐅᒐᓴᓐᓄᑦ ᐃᓚᐅᓪᓗᐊᖃᑦᑕᖅᓯᒪᕗᑦ ᐱᐅᓕᐊᖃᓐᓂᕐᒥᒃ ᑲᓇᑕᐅᑉ 
ᐊᕙᑎᖓᓂᒃ ᐱᕙᓪᓕᐊᓂᖏᑕᓗ ᑲᓇᑕᒥ ᓄᓇᓕᐅᔪᐃᑦ. ᐃᓂᓪᓚᒃᓴᐃᖃᑦᑕᖅᓯᒪᕗᒍᑦ ᑲᓇᑕᒥ 
ᖃᐅᔨᒪᔭᐅᓪᓗᐊᑕᖅᑐᓂᒃ ᓄᓇᓂᒃ ᐸᕐᓇᐅᑎᖃᑦᑎᐊᖅᐸᓂᒃᑯᑦ, ᑕᑯᒥᓇᕐᓂᖏᑎᒍᑦ 
ᐊᑐᕋᒃᓴᐅᓂᖏᑦᑎᒍᓪᓗ ᐃᓂᓪᓚᖓᓂᖏᓐᓂᒃ ᐊᒻᒪᓗ ᐊᑐᖅᑕᐅᑦᓴᐃᓐᓇᕈᓐᓇᕐᓂᖏᑕ 
ᐃᓕᖅᑯᓯᕆᔭᒥ ᐱᖁᑎᐅᔪᑦ ᓴᐳᑎᔭᐅᓯᒪᔪᐃᓪᓗ ᓄᓇᐃᑦ ᓄᓇᓕᓐᓂ, ᓄᓇᓕᐸᐅᔭᓐᓂᓗ ᐊᒻᒪᓗ 
ᐊᓯᖏᓐᓂ ᐊᕙᑎᑦᑎᓐᓃᑦᑐᓂᒃ. ᐱᓕᕆᕙᑦᑕᖏᑦ ᓄᓇᓕᕆᔨᑦ ᓇᒥᑐᐃᓐᓈᖅᐳᑦ, 
ᓂᐱᖃᓗᐊᖏᑦᑐᒦᒐᓗᐊᕈᓂ ᓲᕐᓗ ᑕᓯᖓᓂ ᓗᐃᔅᒥ, ᓄᓇᓕᐸᐅᔭᒥᓪᓘᓐᓃᑦ ᒥᕐᐅᐃᓯᕐᕕᖕᓂ, 
ᐱᐅᓕᐊᖑᕙᓐᓂᖏᓐᓂᓗ ᓴᓇᕕᐅᓯᒪᖏᑦᑐᐃᑦ ᓄᓇᐃᑦ, ᐊᐅᓚᑦᓯᐊᕈᑎᐅᔪᓐᓇᖅᑐᓂᓪᓘᓐᓃᑦ 
ᐃᒥᖃᑦᑎᐊᓂᕐᒧᑦ, ᐅᕝᕙᓗ ᐊᐅᓚᑦᓯᐊᓂᖅᓴᖏᑕ ᓄᓇᓕᒻᒥ ᐃᓂᓪᓚᖓᐅᓯᐅᔪᐃᑦ 
ᓂᐅᕕᕆᐊᕐᕕᐅᒐᔪᒃᑐᓪᓗᓴ ᓯᕙᑖᕐᕕᖕᒥ. 

ᑲᓇᑕᐅᑉ ᐅᑭᐅᖅᑕᖅᑐᖓᓂ ᓄᓇᓕᕆᓂᐅᔪᑦ 

ᓄᓇᓕᕆᔨᑦ ᐃᑲᔪᕐᓂᖃᖅᐸᒻᒥᔪᑦ ᐅᑭᐅᖅᑕᖅᑐᒥ ᓄᓇᐅᔪᓂ ᖃᓄᕈᓘᔭᖅ, ᐅᑯᐊ ᐆᑦᑑᑎᒋᓪᓗᒋᑦ. 
ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ (CSLA) ᐋᖅᑭᐅᒪᓂᖃᖅᐳᑦ ᑲᓇᑕᒥ ᐊᕕᑦᑐᖅᓯᒪᓂᐅᔪᓂ 
ᐱᓪᓗᐊᑕᐅᔪᓄᑦ ᑲᑐᔾᔨᖃᑎᒌᓄᓇᕗᒻᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ: https://www.csla-
aapc.ca/society/about-nuala ᐊᒻᒪᓗ ᓄᓇᑦᑎᐊᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ: 
https://www.csla-aapc.ca/society/nwtala, ᐸᐸᑦᑎᔨᓪᓗᐊᑕᐅᕗᑦ ᐱᓕᕆᐊᖑᕙᑦᑐᒥ 
ᑖᒃᑯᓇᓂ ᐊᕕᑦᑐᖅᓯᒪᔪᓂ. 

ᔭᓗᓇᐃᒥ ᑲᖏᖅᑐᖅ, ᓄᓇᓕᕆᔨᑦ ᑎᑎᕋᐅᔭᓚᐅᖅᓯᒪᓪᓗᑎᒃ ᑲᖏᖅᑐᒧᑦ ᐸᕐᓇᐅᑎᒥᒃ 
ᑕᐅᑐᖑᐊᕋᑦᓴᒥᑦ ᐊᑐᓕᖅᑎᑦᓯᒍᑎᒥᓪᓗ ᑕᒪᑦᑐᒧᖓ ᖃᓄᖅᑑᕈᑎᒃᓴᒥᒃ ᐅᖃᖃᑎᖃᖅᐸᓂᒃᑯᑦ 
ᑕᒪᒻᒥᒃ ᐊᑦᑐᐊᔭᐅᔪᓕᒫᑦ ᐃᓚᐅᓂᖃᑦᑎᐊᖁᓪᓗᒋᑦ ᐸᕐᓇᐅᑎᐅᑉ ᐱᕙᓪᓕᐊᔭᐅᓂᖓᓂᒃ 
ᕿᒥᕐᕈᕙᓪᓗᑎᓪᓗ ᐱᓕᕆᐊᖓᑕ ᐃᖏᕐᕋᐸᓪᓕᐊᓂᖓᓂᒃ. ᐅᖃᖃᑎᒌᓐᓂᐅᔪᐃᑦ 
ᐱᖃᓯᐅᑎᓯᒪᕙᓚᐅᖅᑐᑦ ᐃᓕᓐᓂᐊᕐᓂᖃᖅᐸᒃᑐᑎᒃ, ᖁᓕᓂᓪᓗ ᑲᑎᒪᓂᖃᐅᖅᑐᑎᒃ 

https://www.csla-aapc.ca/awards/gg-medal
https://www.csla-aapc.ca/society/about-nuala
https://www.csla-aapc.ca/society/about-nuala
https://www.csla-aapc.ca/society/nwtala


ᑲᑎᓐᖓᐅᖅᑐᓄᑦ, ᐅᐸᑦᑕᐅᓯᒪᓪᓗᑎᓪᓗ ᓄᓇᖃᖅᑳᖅᑐᓂᒃ ᕿᓚᐅᔾᔭᖅᑐᓂᒃ, ᐅᖃᖃᑎᖃᖅᑐᑎᓪᓗ 
ᓄᓇᖃᖅᑳᖅᑐᑦ ᐃᓐᓇᖏᓐᓂᒃ, ᐅᖃᖃᑎᒋᔭᐅᓪᓗᑎᓪᓗ ᓄᓇᖃᖅᑳᖅᑐᓄᑦ ᐊᖏᔪᖅᑲᐅᑎᐅᔪᐃᑦ, 
ᐊᒻᒪᓗ ᑭᒃᑯᓕᒫᖅᑎᑦᓯᓪᓗᑎᒃ. ᑕᒪᓐᓇ ᐱᓕᕆᐊᖑᓯᒪᔪᖅ ᓄᐃᑦᓯᒍᑎᐅᓚᐅᕐᒥᔪᖅ ᓄᑖᓂᒃ 
ᐱᐅᑎᓯᐅᔪᓐᓇᖅᑐᓂᒃ ᐱᓕᕆᖃᑎᖃᕐᓂᐊᕐᓗᓂ ᓄᓇᖃᖅᑳᑐᓂᒃ ᐸᕐᓇᐅᑎᓕᐅᓐᓂᕐᒥᒃ 
ᓴᓇᒪᓂᑦᓴᓄᓪᓗ ᐱᕙᓪᓕᐊᕈᓯᐅᔪᓂᒃ. 
https://www.csla-aapc.ca/awards-atlas/yellowknife-harbour\ 
 

ᐃᖃᓗᖕᓂ ᐃᓗᕕᖃᕐᕕᐅᔪᖅ, ᐱᓕᕆᐊᖑᓚᐅᖅᓯᒪᔪᖅ ᖃᓄᐃᑦᑑᔪᓐᓇᕐᓂᖓᓂᒃ 
ᖃᓄᐃᓕᖓᔪᒃᓴᐅᓂᖓᓂᓪᓗ, ᐊᑐᖅᑕᐅᓪᓗᑎᒃ ᓄᓇᓕᓐᓂ ᖃᐅᔨᒪᓂᕆᔭᐅᔪᑦ 
ᖃᐅᔨᒪᔭᑐᖃᐅᔪᓂᓪᓗ, ᐃᓱᒪᒃᓴᖅᓯᐅᖅᓯᒪᑦᑎᐊᖅᑐᑎᒃ ᐊᕙᑎᑦᑎᓐᓂ ᐊᑐᖅᑕᐅᔪᓐᓇᖅᑐᓂᒃ 
ᐊᒻᒪᓗ ᐃᓕᖅᑯᓯᕐᒧᑦ ᐊᑦᑐᐊᓂᖃᖅᑐᓂᒃ, ᓴᖅᑭᕈᑕᐅᓪᓗᓂ ᓄᓇᓕᒻᒥ ᐃᓂᑦᓴᓕᐊᖑᕙᑦᑐᓂ 
ᐱᖃᓯᐅᑎᓯᒪᔪᓂᒃ ᐅᑭᐅᖅᑕᖅᑑᑉ ᖃᓄᐃᓕᖓᓂᖓᓂᒃ ᐃᓄᖁᑎᖏᓐᓂᓗ ᐃᖅᑲᐅᒪᔭᐅᓪᓗᑎᒃ 
ᖁᕕᐊᓲᑕᐅᓪᓗᑎᓪᓗ.https://www.csla-aapc.ca/awards-atlas/iqaluit-municipal-cemetery  

ᐃᖃᓗᐃᑦ ᑰᖓ ᒥᕐᖑᐃᓯᕐᕕᒃ, ᖁᕕᐊᓲᑕᐅᕙᑦᑐᓂ ᓴᐳᔾᔨᓇᓱᕈᑕᐅᓪᓗᓂᓗ ᓄᓇᓂᒃ ᐃᓄᓐᓄᑦ 
ᓇᔪᖅᑕᐅᖃᑦᑕᖅᓯᒪᔪᑐᖃᕐᓂᒃ ᐊᕐᕌᒍᒐᓴᕐᔪᐊᓄᑦ, ᐊᒻᒪᓗ ᓱᓕ ᐊᑐᖅᑕᐅᑦᓴᐃᓐᓇᐸᑦᑐᓂ 
ᓄᓇᕗᒻᒥᐅᓄᑦ. ᐃᖃᓗᖕᓂ ᒥᕐᖑᐃᓯᕐᕕᒃ “ᐊᖅᑯᓯᕆᐊᓪᓚᕆᐅᓪᓗᓂ” ᐳᓚᕋᖅᑐᓄᑦ ᐅᑭᐅᖅᑕᖅᑐᒥ 
ᓄᓇᕗᒻᒥ, ᖃᐅᔨᒍᑎᐅᒋᐊᖅᑐᓂ ᖃᓄᐃᓐᓂᖓᓂᒃ ᐅᑭᐅᖅᑕᖅᑑᑉ ᓄᓇᖓ ᖃᑯᕕᐅᔪᓐᓇᖅᑐᓂᓗ 
ᖁᓪᓗᖅᑐᖓ ᖃᓄᐃᑉᐸᓐᓂᖓᓂᒃ ᐅᓕᓐᓂᕐᒧᑦ, ᑐᓛᖑᕙᑦᑐᓂᓪᓗ ᑎᒻᒥᐊᓂᒃ ᐊᒻᒪᓗ ᓂᕐᔪᑎᓄᑦ 
ᓇᔪᒐᐅᕙᑦᑐᓂᒃ, ᐱᒻᒪᕆᐅᔪᓂᓪᓗ ᐃᓕᖅᑯᓯᕐᒧᑦ ᓄᓇᓂᒃ, ᐊᒻᒪᓗ ᐱᓕᕆᐊᒋᒋᐊᖃᖅᐸᑦᑕᖏᓐᓂᒃ 
ᓄᓇᓕᕆᔨᐅᔪᑦ ᐱᖃᓯᐅᑎᓇᓱᑦᑎᓪᓗᒋᑦ ᑕᒪᐃᓐᓂᒃ ᒥᕐᖑᐃᓯᕐᕕᖕᒥ; ᐊᔭᐅᖅᑐᐃᕈᑕᐅᓪᓗᓂᓗ 
ᐊᑕᐅᓯᑎᐅᖏᑦᑐᓂᒃ ᐱᓇᓱᐊᖅᑕᐅᔪᓐᓇᖅᑐᓂᒃ ᓴᓇᓯᒪᔪᓂᒃ ᓴᖅᑮᓗᐊᑦᑕᐃᓕᒪᓪᓗᑎᒃ; ᐊᒻᒪᓗ 
ᓄᓇᖃᖅᑐᓂᒃᐱᓇᓱᖃᑎᖃᖅᑐᑎᒃ ᐃᓕᖅᑯᓯᕐᒥᒃ ᐅᐱᒍᓱᑦᑎᐊᓂᕐᒧᑦ ᐱᐅᓕᐊᖃᕐᓂᒥᓪᓗ. 
https://www.csla-aapc.ca/awards-atlas/sylvia-grinnell-park  

ᑭᓐᖔᓗᒃ ᒥᕐᖑᐃᓯᕐᕕᒃ, ᓴᓂᑭᓗᐊᕐᒥ ᓄᓇᕗᑦ, ᓄᓇᓕᕆᔨᑦ ᐋᖅᑮᓚᐅᖅᓯᒪᒋᕗᑦ ᑭᓐᖔᓗᒻᒧᑦ 
ᒥᕐᖑᐃᓯᕐᕕᐅᑉ ᐸᕐᓇᐅᑎᒻᒪᕆᖓᓂᒃ ᐱᒃᑯᒋᔭᖃᖅᑐᑎᒃ ᐱᕚᓪᓕᑎᑦᓯᓇᓱᑦᑐᑎᓪᓗ ᐃᓄᐃᑦ 
ᐊᔾᔨᐅᖏᑦᑐᒥᒃ ᐊᑦᑐᐊᓂᖏᓐᓂᒃ ᓄᓇᒧᑦ ᓴᐳᔾᔨᓯᒪᒋᐊᕐᓂᒃᑯᑦ ᐃᓄᐃᑦ ᐱᔪᓐᓇᐅᑎᖓᓂᒃ 
ᐊᑐᕈᓐᓇᓂᕐᒥᓂᒃ ᖁᕕᐊᒋᔭᖃᕐᓗᑎᓪᓗ ᓄᓇᒥᒃ ᓄᓇᒦᑦᑐᓂᓪᓗ, ᒪᓕᑦᑐᒋᑦ ᐃᓄᐃᑦ ᑐᓐᖓᕕᖏᑦ. 
https://www.csla-aapc.ca/awards-atlas/kinngaaluk-territorial-park-master-plan  

ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ (CSLA) 

2016ᒥ, ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ ᑲᑎᒪᔨᖏᑦ ᐱᒋᐊᖅᑎᑦᓯᓚᐅᖅᐳᑦ ᓄᓇᖃᖅᑳᖅᑐᓂᒃ 
ᐱᓕᕆᓇᓱᑦᑐᑦᓴᓂᒃ. ᑖᒃᑯᐊ ᐱᓕᕆᐊᒃᓴᖃᖅᑕᐅᓪᓗᑎᒃ ᐅᖃᖃᑎᒌᑉᐸᓪᓕᐊᓂᕐᒧᑦ ᑎᑎᕋᖅᓯᒪᔪᓂᒃ ᐊᒻᒪᓗ 
ᐊᑐᓕᖁᔨᔾᔪᑎᑦᓴᓂᒃ ᖃᓄᖅᑑᕈᑎᒃᓴᓂᒃ ᐱᔾᔪᑎᖃᕐᓗᑎᒃ ᑭᒡᓕᓯᓂᐊᓐᓂᐊᓐᓂᕐᒧᑦ ᓴᐃᒪᖃᑎᒌᓐᓂᒧᓪᓗ ᑲᒥᓴᖏᑦ 

https://www.csla-aapc.ca/awards-atlas/yellowknife-harbour/
https://www.csla-aapc.ca/awards-atlas/sylvia-grinnell-park
https://www.csla-aapc.ca/awards-atlas/kinngaaluk-territorial-park-master-plan


ᐱᓇᓱᖁᓯᒪᔭᒥᓂᒃ ᓄᓇᓕᕆᓂᐅᔪᒥ. 2018ᒥ, ᑲᑎᒪᔨᑦ ᓴᖅᑭᑎᑦᓯᓕᓚᐅᖅᐳᑦ ᑭᒡᓕᓯᓂᐊᓐᓂᕐᒧᑦ 
ᐅᖃᐅᔾᔨᒋᐊᖅᑐᑦᓴᓂᒃ ᑲᑎᒪᔨᕋᓛᓂᒃ ᐊᖏᕈᑎᖃᖅᑐᑎᓪᓗ ᖃᓄᖅᑑᕈᑎᒃᓴᒥᒃ ᑭᒡᓕᓯᓂᐊᓐᓂᕐᒧᑦ. 
ᑖᒃᑯᐊ ᑲᑎᒪᔨᕋᓛᑦ ᐊᔪᐃᓐᓈᖅᓯᒪᕗᑦ ᐊᔭᐅᕆᓪᓗᑎᒃ ᓴᐃᒻᒪᖃᑎᒌᓐᓂᕐᒧᑦ ᐱᔪᒥᒃ ᓄᓇᓕᕆᓂᕐᒥ 
ᐊᒻᒪᓗ ᐋᖅᑮᓪᓗᑎᒃ ᑲᔪᓯᒃᑲᐃᒋᐊᖅᑐᑎᓪᓗ ᐱᓕᕆᒃᓴᓂᒃ ᐱᖃᓯᐅᑎᓯᒪᔪᓂᒃ ᐱᓕᒻᒪᒃᓴᐅᑎᓂᒃ, 
ᐅᖃᐅᓯᖅᑕᓂᓪᓗ ᓴᐃᒪᖃᑎᒌᓐᓂᕐᒧᑦ ᐊᒻᒪᓗ ᓄᓇᓕᕆᓂᕐᒧᑦ ᐱᓕᕆᐊᒥᒃ, ᐊᓯᖏᓐᓂᓗ 
ᐊᑐᖅᑕᐅᔪᓐᓇᖅᑐᓂᒃ ᓄᓇᓕᕆᔨᐅᔪᓄᑦ. 

https://www.csla-aapc.ca/mission-areas/reconciliation  

ᐃᓂᓪᓚᐸᓪᓕᐊᓂᕐᓂ ᐱᓕᕆᐊᕆᓕᖅᑕᓄᑦ ᕇᑐ ᕼᐋᓪᒥ (Rideau Hall), ᓂᕆᐅᑉᐳᒍᑦ 
ᑐᓴᐅᒪᑦᓯᐊᓚᖓᓂᕐᓂᒃ ᓄᓇᓕᕆᓂᐅᕙᒃᓯᒪᔪᒥᒃ ᐃᑲᔪᑐᐃᓐᓇᖅᓯᒪᖏᒻᒪᑕ ᑲᓇᑕᒥ ᑭᓯᐊᓂᑦᑕᐅᖅ 
ᓴᖅᑮᓯᒪᓂᖏᓐᓂᒃ ᐃᓕᑕᕆᔭᐅᑦᓯᐊᖅᑐᒥᒃ ᐃᒡᓗᓕᐅᓐᓂᕐᒧᑦ ᐊᑐᐊᖅᑕᐅᔭᕆᐊᓕᓐᓂᒃ ᑲᓇᑕᐅᑉ 
ᒐᕙᒪᖃᕐᕕᒻᒪᕆᖓᓂ. ᐱᓕᕆᐊᕆᓯᒪᔭᖏᑦ ᓄᓇᓕᕆᔨᑦ ᑲᓇᑕᐅᑉ ᒐᕙᒪᖃᕐᕕᒻᒪᕆᖓᓂ, 
ᒥᕐᖑᐃᓯᕐᕕᓕᕆᔨᒃᑯᑦ ᑲᓇᑕᒥ ᐊᒻᒪ ᓴᓇᔪᓕᕆᔨᒃᑯᑦ ᓯᕗᓕᐅᕆᖃᑦᑕᖅᓯᒪᕗᑦ 
ᓇᐹᖅᑐᓕᖅᑐᐃᓂᕐᒥᒃ ᓄᓇᓕᒻᒥ ᐊᕙᑎᑦᑎᓐᓃᑉᐸᑦᑐᓂᓪᓗ, ᐱᒃᑯᓇᑦᑎᐊᖅᑐᓂᒃ ᓄᓇᓕᒻᒥ 
ᒥᕐᖑᐃᓯᕐᕕᖕᓂᒃ ᐊᒻᒪ ᐊᓚᒃᑲᐅᒪᓂᖃᑦᑎᐊᖅᑐᒥᒃ ᑲᑐᔾᔨᖃᑎᒌᑦ ᑲᓇᑕᒥ ᐊᖅᑯᓯᕆᐊᖓᓂᒃ 
ᒪᓕᒐᓕᐅᕐᕕᔾᔪᐊᓪᓗ ᐃᓚᖓᓂᒃ. ᐅᐱᒍᓱᓂᓐᓂᖏᑦ ᑲᓇᑕᒥᐅᑦ ᑲᔾᔮᕐᓇᕐᓂᖓᑕ ᒐᕙᒪᖃᕐᕕᐅᔫᑉ 
ᓄᓇᖓᑕ ᐅᖃᓐᖏᓗᐊᕋᒃᓴᐅᖏᓚᖅ, ᓄᓇᓕᕆᔨᓪᓗ ᓯᕗᓕᐅᓪᓗᐊᑕᖅᓯᒪᕗᑦ ᐋᑐᐊᒥ−ᒑᑦᑎᓅᒥ 
ᐊᕐᕌᒍᒐᓴᓐᓄᑦ ᑭᒃᑯᓕᒫᓄᑦ ᐅᐸᒐᐅᔪᒥᒃ. 

ᐱᓕᕆᓂᕐᒥᒍᑦ ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ ᑲᑐᑎᖃᑎᒋᔭᖏᑕᓗ, ᐱᓕᕆᕙᓪᓕᐊᕗᒍᑦ 
ᑐᑭᓯᐅᒪᖃᑎᒌᑦᑎᐊᖁᓪᓗᑕ ᐱᔭᕆᑐᓂᐊᕐᓂᖓᓂᒃ ᓱᖏᐅᑎᒋᐊᖃᕐᓂᕐᒥᒃ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ, 
ᓄᓇᓕᐸᐅᔭᓪᓗ ᐃᓂᓪᓚᖓᓂᖓᓂᒃ, ᑭᒃᑯᑐᐃᓐᓇᐃᓪᓗ ᖃᓄᐃᖏᑦᑎᐊᕐᓂᖏᓐᓂᒃ, ᓴᐃᒻᒪᖃᑎᒌᓐᓂᒥᓪᓗ, ᐊᒻᒪ 
ᐊᔾᔨᒌᑎᑦᓯᑦᑎᐊᓂᕐᒥᒃ. ᐅᑉᐱᕈᓱᑉᐳᒍᑦ. ᑕᒪᒃᑯᐊ ᐱᓪᓗᐊᑕᐅᔪᑦ ᓇᓪᓖ ᓪᓗᐊᓂᖏᓐᓂᒃ ᑲᓇᑕᒥ 
ᓄᓇᐅᔪᓂᒃ, ᐃᓱᒪᒃᓴᖅᓯᐅᖅᓯᒪᑦᑎᐊᕆᐊᖃᕐᓗᑎᓪᓗ, ᐊᑯᓂᓗ ᑮᓇᐅᔭᖅᑐᕈᑕᐅᓗᑎᒃ 
ᐸᕐᓇᒍᑎᑦᓴᓄᑦ ᓯᕗᓂᑦᓴᑎᓐᓂ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᓐᓂᒃ ᐅᖃᓗᕝᕕᒋᔪᒪᒍᑦᑎᒍᓪᓗ ᑭᓱᑐᐃᓐᓇᕐᒧᑦ 

ᑐᑭᓯᒋᐊᕐᕕᒋᒍᒃ ᐊᐅᓚᑦᓯᔨᕗᑦ, ᒥᓯᐅᓪ ᓕᒎᑦ, ᐅᕗᖓ  613-668-4775 ᐅᕝᕙᓗ ᐃᕿᐊᒃᑭᕕᒃᑯᑦ 
executive-director@csla-aapc.ca.  

ᑎᑎᕋᖅᑐᖅ, 

ᑭᐅᕈᓚᓐ ᐅᑦᒪᓐ, OALA, FCSLA MCIP, RPP 

ᐊᖏᔪᖅᑳᖅ, ᑲᓇᑕᒥ ᓄᓇᓕᕆᔨᑦ ᑲᑐᔾᔨᖃᑎᒌᒃᑯᑦ 

ᐃᓚᓕᐅᑎᓯᒪᔪᑦ ᓄᓇᐃᑦ ᐊᖅᑯᑎᑦ ᑎᑎᕋᖅᓯᒪᔪᑦ ᓄᓇᒋᔭᐅᔪᓐᓇᖅᑐᑦ 

https://www.csla-aapc.ca/mission-areas/reconciliation
mailto:executive-director@csla-aapc.ca


 


